
        КЫРГЫЗ РЕСПУБЛИКАСЫ 
                                                        КЫРГЫЗСКАЯ   РЕСПУБЛИКА                

            ЖАЛАЛ-АБАД ОБЛУСУ
                                                         ЖАЛАЛ-АБАДСКАЯ ОБЛАСТЬ
             ТОГУЗ-ТОРО РАЙОНУ
                                                               ТОГУЗ-ТОРОУСКИЙ РАЙОН   

    КАРГАЛЫК АЙЫЛДЫК КЕҢЕШИ                                                     КАРГАЛЫКСКИЙ АЙЫЛЬНЫЙ КЕНЕШ                

 
   
Каргалык айылдык Кеңешинин (XXVIII чакырылышынын)                                             кезексиз  XXIII сессиясынын

ТОКТОМУ

10-октябрь 2023-жыл                                    №78                                  Казарман айылы

Кыргыз Республикасынын Президентинин 2022-жылдын 18-октябрындагы  "Кыргыз Республикасынын административдик-аймактык түзүлүшүн өркүндөтүү жана региондорду өнүктүрүү боюнча андан аркы чаралар жөнүндө" ПЖ № 350 Жарлыгынын негизинде Жалал-Абад облусунун Тогуз-Торо районунун  Каргалык жана Тогуз-Торо айыл өкмөттөрүн  ирилештирип бириктирүү жөнүндө
         Каргалык айыл өкмөтүн Тогуз-Торо айыл өкмөтү менен бириктиргенге: географиялык шарты бир, эки айыл өкмөттүн элдери аралаш жашап жаткандыгына байланыштуу айыл ичиндеги көчөлөрү бир, элди таза суу менен камсыз кылууда ичүүчү суу түтүкчөлөрү бир, турмуш тиричилик жактан таштандыларды ташып чыгарууда таштанды таштоочу жайы бир, ички ирригациясында каналдары бир, жеке менчик турак жайга жер участогун берүүдө жерлери бир, мал жаюуда жайыттары бир, келечекте Казарман айылына шаар статусун алууга чоң мүмкүнчүлүк болгондугун эске алуу менен, 2023-жылдын 7-октябрында Каргалык айыл өкмөтүндө өтүлгөн элдик жыйында айтылган сунуштарды угуп жана талкуулап, Кыргыз Республикасынын Президентинин 2022-жылдын 18-октябрындагы "Кыргыз Республикасынын административдик-аймактык түзүлүшүн өркүндөтүү жана региондорду өнүктүрүү боюнча андан аркы чаралар жөнүндө" ПЖ № 350 Жарлыгына ылайык, Кыргыз Республикасынын Министрлер Кабинетинин Төрагасы-Кыргыз Республикасынын  Президентинин Администрациясынын  Жетекчисинде болгон кеңешменин №20-12 сандуу протоколунда көрсөтүлгөн тапшырмалардын негизинде, Каргалык айылдык кеңешинин Регламентинин 2-главасынын 2.1-пунктуна ылайык,
   Каргалык айылдык Кеңешинин (XXVIII чакырылышынын) кезексиз XXIII сессиясы

                                                    ТОКТОМ КЫЛАТ:
1. 2023-жылдын 07-октябрында Каргалык айыл өкмөтүндө өткөн элдик жыйында эл тарабынан айтылган сунуштар, суроо-талаптар эске алынсын.

2. Каргалык айыл өкмөтүн Тогуз-Торо айыл өкмөтү менен  бириктиргенге географиялык шарты бир, эки айыл өкмөттүн элдери аралаш жашап жаткандыгына байланыштуу айыл ичиндеги көчөлөрү бир, элди таза суу менен камсыз кылууда ичүүчү суу түтүкчөлөрү бир, турмуш тиричилик жактан таштандыларды ташып чыгарууда таштанды таштоочу жайы бир, ички ирригациясында каналдары бир, жеке менчик турак жайга  жер участогун берүүдө жерлери бир, мал жаюуда жайыттары бир, келечекте Казарман айылына шаар статусун алууга чоң мүмкүнчүлүк болгондугун эске алуу менен макулдук берилсин.

3. Каргалык айыл өкмөтү Тогуз-Торо айыл өкмөтү менен ирилештирилип, бириктирилгенден кийин “Каргалык айыл аймагынын айыл өкмөтү” деп аталсын жана борбору Казарман айылы болуп эсептелсин.

4. Бириккен Каргалык айыл өкмөтүнүн борбору учурдагы Каргалык айыл өкмөтүнүн административдик имаратында жайгашсын.

5. Бул токтом Тогуз-Торо райондук мамлекеттик администрациясына сунушталсын.

6. Бул токтом Каргалык айыл өкмөтүнүн http://kargalyk.gov.kg расмий веб-сайтына жарыялансын.

7. Бул токтомду көзөмөлгө алуу “Мыйзамдуулук, укук, жарандардын укугун жана кызыкчылыгын коргоо боюнча, депутаттык этика, мандат, регламент, маданият жана социалдык маселелер боюнча” туруктуу комиссиясына тапшырылсын.

Каргалык айылдык Кеңешинин төрагасы:

